
 
 

Deklaratë e ambasadorit Riker pas pres konferencës për monitorimin e zgjedhjeve 
 

23 mars 2009 
 
Ambasadori Riker:  Shtetet e Bashkuara janë të kënaqura që rrethi i parë i zgjedhjeve shumë të 
rëndësishme lokale dhe presidenciale në Maqedoni kaloi mirë.  Ne pajtohemi me vlerësimin e 
OSBE-së dhe organizatave tjera vëzhguese se këto zgjedhje ishin në përgjithësi të mira.  Fushata 
rrjedhi në atmosferë pozitive dhe shumë nga problemet që u vunë re qershorin e vitit të kaluar 
u tejkaluan.  Kjo sjell vlerësim pozitiv dhe mendoj se merita u takon autoriteteve në Maqedoni, 
posaqërisht Komisionit shtetëror të zgjedhjeve që edhe pse me staf të kufizuar punoi zellshëm 
për t’i realizuar këto zgjedhje të komplikuara, sidomos nëse merret parasysh edhe bora që ra 
gjatë fundjavës.  Meritë e madhe i takon edhe qytetarëve të Maqedonisë që dolën në zgjedhje 
në numër të madh duke kuptuar rëndësinë e këtyre zgjedhjeve për ardhmërinë e tyre dhe duke 
demonstruar që si qytetarë të kësaj demokracie presin t’u mundësohet votim në mënyrë të lirë, 
të drejtë dhe demokratike.  Tash, kuptohet, duhet të koncentrohemi edhe në rrethin e dytë të 
zgjedhjeve dhe të mbajmë në mend se edhe ai është i rëndësishëm që këto zgjedhje të jenë një 
process i lirë dhe i drejtë për qytetarët e Maqedonisë.  Ne do të vazhdojmë me angazhimin tonë 
për të parë rezultatin e njejtë.  Porositë dhe rekomandimet që i dëgjuam këtu sot duhet të 
merren me seriozitet, për arsye se nuk ka vend për frikësime në këto zgjedhje.  Në ardhmëri 
autoritetet duhet t’i shqyrtojnë listat e votuesve dhe ti pastrojnë ato, ndërsa ne dëshirojmë të 
sigurohemi se proceset gjyqësore që u përmendën poashtu do të shqyrtohen në mënyrë që ata 
që e kanë thyer ligjin qershorin e kaluar do të ballafaqohen me drejtësinë.  Në fund, përsëri, më 
vjen mirë që rezultati i këtyre zgjedhjeve, sa i përket procesit dhe atmosferës, është pozitiv.  Ju 
faleminderit.   
 
Pyetje në lidhje me votuesit fiktiv dhe listat e votuesve 
 
Ambasadori Riker:  Listat e votuesve kanë qenë të identifikuara nga OSBE/ODIHR si problem 
më parë.  Është qartë se ka tepër persona në këtë listë- 1.8 milionë votues në shtet me diçka 
më tepër se dy milion njerëz.  Kjo duhet të shqyrtohet me kujdes.  Kjo nuk do të thotë se ka 
problem mirëpo përfaqëson sfidë për autoritetet për të siguruar se nuk ka falsifikim në 
zgjedhje.  Atë që e pamë dje ishte jehonë e madhe e votuesve të rregjistruar, dhe shpresoj se 
votuesit do të dalin edhe në rrethin e dytë.  Kuptohet se është me rëndësi që të arrihet 
minimumi i nevojshëm për rrethin e dytë- 40% plus një nga numri i përgjithsëm ivotuesve.  Ju 
faleminderit.   
 


